Өзін-өзі тану сабағының жоспары
Мектеп   Қарабұлақ селолық орта мектебі     Мерзімі  15.10.16ж. № 8 
Мұғалім:  Хасен Н        Сынып 7 «А»     Тақырып   7 сабақ. Сыр мен сымбат
Құндылық   Сүйіспеншілік құндылығы. Қасиеттер Қоршаған ортаға сүйіспеншілікті, табиғатты аялау, жағымды көзқарасты дамыту.
	
	Мақсаты: адам мен табиғат арасындағы байланысты  түсіндіру арқылы сүйіспеншілік  құндылығының мағынасын кеңейту.
Міндеттері:
Білімділік: «сыр мен сымбат» ұғымының мағынасын кеңейту;
Дамытушылық: оқушылардың  қоршаған ортамен үндестікте  болуын дамыту.
Тәрбиелік:  табиғатты аялауға тәрбиелеу.
	Ресурстар:
(құралдар, мәліметтер)


	Сабақтың барысы:
1. Ұйымдастыру кезеңі. Тыныштық сәті. 
   Ыңғайланып отырыңыздар, денелеріңізді түзу ұстаңыздар. Көздеріңізді жұмуларыңызды өтінемін.
Елестетіп көріңіз: Күн нұры сіздің төбеңізден өтіп, кеудеңізге қарай бойлап барады. Кеудеңіздің орта тұсында гүл түйнегі орналасқан. Гүлдің түйнегі нұрдан баяу ашылып келеді. Балғын таза, әсем гүл сіздің әр ойыңызды, әр сезіміңізді, эмоцияңызды тілек қалауыңызды шайып, жүрегіңіздің қауызын ашты.
Нұр сәулесі сіздің бойыңызға ақырын тарай бастағанын елестетіңіз. Ол біртіндеп күшейе түсуде. Ой мен осы нұрды қолдарыңызға түсіріңіз. Сіздің қолдарыңыз нұрға бөленіп, сәуле шашуда. Қолымыз тек жақсы, тек ізгі істерді істейді және баршаға көмектеседі. Нұр аяқтарыңызға тарады. Аяқтарыңыз нұр сәулесін шашуда. Олар сізді тек жақсылық жасау үшін жақсы жерлерге апарады. Олар нұр мен махаббат құралына айналды.
Одан әрі нұр сіздің аузыңызға, тіліңізге тарады. Тіліңіз тек шындықты және жақсы, ізгі сөздер ғана айтады. Нұрды құлақтарыңызға бағыттаңыз, құлақтарыңыз тек жақсы сөз бен әсем әуенді ғана естиді. Нұр көзімізге де жетті. Көзіміз тек жақсыға қарап, бәрінен жақсылықты ғана көреді. Сіздің басыңыз түгелдей нұрға бөленіп, басыңызға тек ізгі, сәулелі ой келеді.
Нұр бірте - бірте қарқынды және шұғылана бастайды, сіздің денеңізден шығып, жан - жағыңызға сәуле шашады. Осы нұрды туысқандарыңызға, мұғалімдеріңізге, достарыңызға, таныстарыңызға бағыттаңыз. Нұрды уақытша түсініспей, ренжісіп жүрген адамдарға да бағыттаңыз. Олардың да жүрегі нұрға толсын.
Осы нұр бүкіл әлемге: барлық адамдарға, жан - жануарларға, өсімдіктерге, тірі жанға таралсын... Ғаламның барлық түкпір - түкпіріне нұр бағыттаңыз. Ойша айтыңыз: «Мен нұрлымын... Нұр менің ішімде... Мен Нұрмын»
Осындай Нұр, Махаббат және Тыныштық күйінде отыра тұрыңыз...
Енді осы Нұрды жүрегіңізге орналастырыңыз. Нұрға толы бүкіл әлем сіздің жүрегіңізде. Оны осындай әсем қалыпта сақтаңыз.
Жаймен көзіңізді ашуға болады.
Рахмет!	
2. Үй тапсырмасын тексеру.
  «Менің ойымдағы сұлулық» тақырыбына сурет салып келу.

	Ескерту Әуен: Нұрға бөлену

	3. Дәйексөз.
“Табиғаттың әдемілігі- адам жанының  тазалығы..”                       
                                                   В.А.Сухомлинскийдің
Әңгімелесуге арналған сұрақтар:
1. Дәйексөздің мағынасы неде?
2. Неге автор адам  бойындағы 
3. Ал сендер қалай ойласыңдар?
	

	4. Әңгімелеу.
«Сұлулық патшасы» туралы аңыз
Үнді елінің Махиларопья деген қаласында Сағадат деген кісі өмір сүреді. Ол өмір бойы кілем тоқуды кәсіп етеді. Әрбір жіпке, әрбір тал түкке жүрек сезімі, көз нұры, саусақ шеберлігі тежеусіз төгілгендіктен, Сағадат өз ісінің асқан шебері болады. Алайда, бір жылда әупірімдеп бір кілем тоқып сатқан соң, Сағадат ақшаға жарымайды. Мұқтаждық атты рақымсыз пәле оның қыр соңынан қалмай, ары таза адамды өзіне тұтқын етіп алады. «Сен әдемілік, шеберлік іздегенше, жаман да болса кілемді көбірек тоқып, ақшаны молырақ тап, — деп бір әзәзіл ой құлағына сыбырлаумен болады. Бірақ, адам да еңбекқор жан бұған мән бермей, біреу болса да бірегей кілем тоқу кәсібінен жаңылмай, жаңа ісін бастай бергенде кілем тоқитын өрмек ағашы сынып қалады. Сағадат аспап жасау үшін ағаш таңдап, орман кезіп жүргенде, бір зәулім шынар ағашына тап болады. Ол балтасын шынар ағашына сілтей бергенде, әлгі маңнан әлдебіреу адамша тіл қатып: «Досым, аясаңшы бұл ағашты, мен орманның желеп- жебеуші пірі- орман иесі боламын, мына шынар ағашы үйім- алтын тағым еді, өзіңнен жалбарынып өтінемін, тимеші, не сұрасаң да орындайын,»- дейді. Сағадат әйелімен ақылдаспақ болады. Жолшыбай әлдебіреулер «патша болуды сұра» деп кеңес береді. Алайда, әйелі «Патшаларда адалдық бар ма, ол өңшең екі жүзділік пен зымияндықтың қоршауында отырады, сондықтан да оларда қуаныш та, сүйіспеншілік те жоқ. Одан да сен әлгі орманның пірінен қанша керек болса, сонша кілем тоқи алатын өрмек ағаш сұра!»,- деп ақыл береді. Орманның пір, бұл тілегін қабыл етеді. Сағадат үйіне келсе өрмек ағашы сыңғырап құрулы тұр, ол бірден сүйікті кәсібіне құштарлықпен кірісіп кетеді.
[bookmark: _GoBack]      Әңгімелесуге арналған сұрақтар:
1. Аңыздың  мағынасы неде?
2. ?
3. ?
 
	

	5. Шығармашылық жұмыс. Топтық жұмыс. 
 

	Баяу әуен орындалады.

	6. Топпен ән айту.
А.Тұрғанбектің «Табиғат» әнін орындау.
Шапағат, нұрын құйған таңғы арай 
Әсем көрік сәуле шашқан жазғы көңіл-ай
Самал желмен тербеліп дархан дала
Шіркін қандай десеңші табиғат-ай
Қайырмасы:  Табиғат, көркің әсем айдай
                        Жүзің нұрлы жаздай	                   2 рет
                        Қайтіп сені сүйіп өтем, 
                        Бұл өмірден балдай

Табиғат ай дидарлы көркің қандай-ай
Сән бейнеңді сымбатты жүзің майдай
Көгілдір көк аспаннан сәуле төккен
Күн көзіммен желбіреп тәңі қандай
 Қайырмасы:  Табиғат, көркің әсем айдай
                        Жүзің нұрлы жаздай	2 рет
                        Қайтіп сені сүйіп өтем, 
                        Бұл өмірден балдай

	

	7. Үй тапсырмасы.
Қ.Толыбаевтың «Бақытқа барар жол» атты мәтінін оқып келу.

	Алдын ала танысуға берілген мәтін 9 сабақтан алынған.

	8. Соңғы тыныштық сәті.
    Ыңғайланып отырыңыздар, көздеріңді жұмыңдар. Бүгінгі сабақта не үйренгендеріңізді іштеріңізден қайталаңыздар және осы сабақтан үйренген жақсы қасиеттерді ойымызға түйіп, жүрегімізде келесі сабаққа дейін сақтап қояйық.
Рахмет.
Сабақ аяқталды.
Келесі кездескенше сіздерді асыға күтемін.
	
Баяу әуен орындалады.





